
བཟུམ 

 

 
བདེ་སྲུང་ཚུ་ལུ་ཤ་མུ་འཛུགས་སྐྱོང་གི་སངོ་བརྡར་བྱིན་
ཡདོཔ། 

བདེ་སྲུང་རིག་རྩལ་ལས་རིམ་གྱི་ ཤ་མུ་འཛུགས་སྐྱོང་གི་
ཡར་ཐོན་ཅན་གྱི་སོབ་སོང་འདི་ སྤྱི་ཟླ་ ༣ པའི་སྤྱི་ཚེས་ 
༢༠ ལུ་ རྒྱལ་ཡོངས་ཤ་མུ་ལྟེ་བ་ནང་མཇུག་བསྡུ་ནུག། 
སོང་བརྡར་འདི་ སོ་ནམ་ལས་ཁུངས་འོག་གི་ རྒྱལ་ཡོངས་
ཤ་མུ་ལྟེ་བ་གིས་གྲོགས་རམ་འབད་ཐོག་ལུ་ ཡུ་ཀེ་ལས་
ཨིན་མི་ མིས་ཊར་ ནའི་ཇེལ་ ལེས་ལི་ ཧའི་ཝེལ་ 
ཇོནས་གིས་འགོ་འདྲེན་འཐབ་ནུག། སོང་བརྡར་འདི་ནང་ 
བདེ་སྲུང་ ༡༢ ཀྱིས་བཅའ་མར་གཏོགས་ཡོདཔ་དང་ 
ཁོང་གིས་ རིན་གོང་མཐོ་བའི་ཤ་མུ་ ན་མེ་ཀོ་
༼nameko༽ ར་པོད་རྒྱ་བོ་༼lion’s mane༽ 
དང་ ངང་པའི་རྐངམ་༼Ganoderma༽ ཚུ་ 
འཛུགས་སྐྱོང་འབད་ནི་ལྷབ་ནུག། 

 
 

ཟླཝ་གཅིག་དང་ཕྱེད་ཀྱི་སོང་བརྡར་སྐབས་སུ་ སོང་བརྡར་
བ་ཚུ་གིས་ ཚན་རིག་བརྟག་དཔྱད་ཁང་ནང་ སྨན་ལྡན་ཤ་
མུ་ ཀོར་ཌི་སེཔ་ མི་ལི་ཊ་རིས་༼cordyceps 
militaries༽ འཛུགས་སྐྱོང་དང་སོན་བཙུགས་ནི་ཚུ་
ལྷབ་ནུག། སོང་བརྡར་བ་ཚུ་གིས་ སྨན་ལྡན་ཤ་མུ་འདི་ 
ཆུམ་ མོན་བྱཱ་ བྱཱོ་དང་ཀར་ནང་ མཐར་འཁྱོལ་ཅན་སྦེ་
འཛུགས་སྐྱོང་འབད་ཚུགས་ནུག། དེ་མ་ཚད་ སོར་བརྡར་
བ་གཉིས་ཀྱིས་ ཤ་མུ་འཛུགས་སྐྱོང་ཁང་ཡང་འགོ་བཙུགས་
ཡོདཔ་དང་ གཞན་མི་ཚུ་གིས་ ཁོང་རའི་རིག་རྩལ་ཡར་
རྒྱས་གཏང་ནི་ལུ་ གོམས་གཡོག་སོང་བརྡར་ཚུ་འབད་ནི་
ཨིན་མས། 
ལས་རིམ་གྱི་འགོ་ཁྲིདཔ་ སྐུ་མགྲོན་གཙོ་བ་ོདྲགོས་ ཉིམ་
རྡོ་རྗེ་གིས་ སོང་བརྡར་བ་ཚུ་ལུ་ སོང་བརྡར་འདི་མཐར་
འཁྱོལ་ཅན་སྦེ་མཇུག་བསྡུ་མི་ལུ་ ལེགས་སོ་ཞུ་ཡོདཔ་དང་ 
ཤ་མུ་གི་ཚོང་ལཱ་འབད་ནི་བོ་འདོད་ཡོད་པ་ཅིན་ རྒྱབ་སྐྱོར་
འབད་ནི་སྦེ་ཁས་ལེན་འབད་ནུག། 
 

སོ་ནམ་རིག་འཕེལ། 
སྤྱི་ལོ་ ༢༠༢༣ སྤྱི་ཟླ་ ༣ པ་དང་ ༤ པ།                                               སོ་ནམ་དང་སྒོ་ནོར་ལྷན་ཁག། 

བཀྲིས་གཡང་རྩེ་ལུ་ ཚདོ་བསྲེའི་སནོ་བཟ་ོནི་འགོ་བཙུགས་
ཡདོཔ། 

བཀྲིས་གཡང་རྩེ་ལུ་ཡོད་པའི་ རྒྱ་ཆེན་པོ་ལུང་ཕོགས་སོན་
ལྟེ་བ་གིས་ ཚོང་དོན་སོ་ནམ་དང་འཚོ་ཐབས་ཡར་སེང་
ལས་རིམ་ལས་ ལཱ་ཆས་དང་བཟོ་སོར་གཞི་རྟནོ་མཁོ་ཆས་
ཀྱི་དོན་ལུ་ མ་རྩ་བཙུགས་བཞག་ཡོངས་བསོམས་ ས་ཡ་ 
༧.༦༨ ཀྱི་རྒྱབ་སྐྱོར་ཐོག་ལུ་ སོན་བཟོ་ནི་དང་སྒམ་རྐྱབ་ནི་
འགོ་བཙུགས་ནུག། 
 
ཚོང་དོན་སོ་ནམ་དང་འཚོ་ཐབས་ཡར་སེང་ལས་རིམ་གྱི་
རྒྱབ་སྐྱོར་ཐོག་ལུ་ སོན་ལྕུག་ཀུ་འཐོན་སའི་ཁང་མིག་ 
སོན་གཙང་ཏོག་ཏོ་བཟ་ོམི་ སྒམ་རྐྱབ་ནིའི་འཕྲུལ་ཆས་ 
འཐེན་ཤུགས་ཀྱི་ཐོག་ལས་པད་སྐོར་བསྒྱིར་ཏེ་སོན་དབྱེ་ནིའི་
འཕྲུལ་ཆས་ འཐེན་ཤུགས་དབྱེ་འཕྲུལ་ ཅ་ཆས་སོ་ནིའི་
སྒྲོམ་དང་ བཟོ་སོར་གཞི་རྟོན་མཁོ་ཆས་ཚུ་གཞི་བཙུགས་
འབད་ནུག། 

ཧེ་མ་འབད་བ་ཅིན་ སོན་བཟོ་ནི་དང་སྒམ་རྐྱབ་ནིའི་དོན་ལུ་ 
ས་རོ་ལུ་བཏང་དོ་ཡོདཔ་དང་ སྒམ་རྐྱབ་སྟེ་ལོག་སོན་ལྟེ་བ་
ནང་ལོྷདཔ་ད་ ཟད་འགྲོ་གནས་ད་ོཡོདཔ་མས།                 

 

 

སོན་ལྟེ་བ་ནང་ བོད་སྲནམ་ ལ་ཕུག་ སྲནམ་ཅུམ་ ཧནོ་
ཚོད་ཀྱི་རིགས་ ཀ་ཀུ་རུ་གི་རིགས་དང་གོན་གྱི་སོན་ཚུ་ 
བཟོ་ནི་དང་སྒམ་རྐྱབ་ཞིནམ་ལས་ རོང་ཁག་གཞན་ལུ་
བཀྲམ་ནི་ཨིན་མས། ལས་རིམ་འདི་གིས་ ཝེང་མཁར་སོ་
ནམ་ཞིབ་འཚོལ་དང་གོང་འཕེལ་ལྟེ་བ་གིས་འགོ་བཙུགས་
ཡོད་པའི་ ཚོད་བསྲེའི་སོན་བཙུགས་མི་ ༡༦ ལུ་ཕན་
ཐོགས་ནི་ཨིན་མས། 

སྒོ་འབྱེད་རྟེན་འབྲེལ་འདི་ སྤྱི་ཟླ་ ༣ པའི་སྤྱི་ཚེས་ ༨ 
ལུ་འབད་ཡོདཔ་དང་ ལས་རིམ་འདི་ནང་ བཀྲིས་གཡང་
རྩེའི་དྲང་དཔནོ་ ཚོང་དནོ་སོ་ནམ་དང་འཚོ་ཐབས་ཡར་
སེང་ལས་རིམ་གྱི་ལས་འགུལ་མདོ་ཆེན་ ཝེང་མཁར་གྱི་
ལས་རིམ་མདོ་ཆེན་ངོ་ཚབ་ རྒྱལ་ཡོངས་སོན་ལྟེ་བའི་ལུང་
ཕོགས་འཛིན་སྐྱོང་པ་དང་ རྒེད་འོག་འགོ་དཔོན་ཚུ་གིས་
བཅའ་མར་གཏོགས་ནུག། ལས་རིམ་འདི་ རྒྱལ་ཡོངས་
སོན་ལྟེ་བ་དང་ ཝེང་མཁར་སོ་ནམ་ཞིབ་འཚོལ་དང་གོང་
འཕེལ་ལྟེ་བ་གིས་མཉམ་རུབ་སྦེ་ གཞི་བཙུགས་འབད་
ནུག། 

ལྕངམ་གས་ོསྐྱོང་ཁང་འཛིན་སྐྱོང་པ་ཚུ་ལུ་ སྔོ་ཤིང་གས་ོ
སྐྱོང་གོང་འཕེལ་གྱི་རིག་རྩལ་རྒྱ་སྐྱེད་གཏང་ནིའི་སངོ་བརྡར་
བྱིན་ཡདོཔ། 

 
ཝེང་མཁར་སོ་ནམ་ཞིབ་འཚོལ་དང་གོང་འཕེལ་ལྟེ་བ་གིས་ 
འབྲུག་སྔོ་ལྗང་ལས་འཛིན་ཚད་དང་ འབྲུག་སྐྱེ་ལྡན་གནས་
སྟངས་ཚོགས་སྡེའི་ལྕངམ་གསོ་སྐྱོང་ཁང་འཛིན་སྐྱོང་པ་ཚུ་
ལུ་ ལས་འཛིན་དང་ཚོགས་སྡེ་ དེ་ལས་ ཚོང་དནོ་སོ་
ནམ་དང་འཚོ་ཐབས་ཡར་སེང་ལས་རིམ་གསུམ་གྱི་མཉམ་
རུབ་ཐོག་ལུ་ སྔོ་ཤིང་གསོ་སྐྱོང་གོང་འཕེལ་གྱི་རིག་རྩལ་རྒྱ་
སྐྱེད་གཏང་ནིའི་སོང་བརྡར་བྱིན་ཡོདཔ་ཨིན་མས། 
 
འབྲུག་སྔོ་ལྗང་ལས་འཛིན་ཚད་དང་ འབྲུག་སྐྱེ་ལྡན་གནས་
སྟངས་ཚོགས་སྡེ་གཉིས་ཆ་ར་གིས་ ཁྲོམ་ལམ་བདའ་
བཙུགས་མི་སྔོ་ཤིང་དང་ ནགས་སྐྱོང་ལས་དོན་གྱི་རིགས་
སྣའི་ཁ་སྐོང་ལུ་ ཤིང་འབྲས་ཀྱི་ཤིང་རིགས་ཚུ་ཡང་
བཙུགས་ཏེ་ ཁོང་རའི་སྔོ་ཤིང་གསོ་སྐྱོང་ལས་རིམ་འདི་ 
ཡར་དྲག་གཏང་ནི་ཨིན་མས། ཁོང་གིས་ རྒྱལ་ཁབ་ནང་
ཤིང་འབྲས་ལྕངམ་གི་མཁོ་མངག་ཡར་སེང་འགྱོཝ་དང་
བསྟུན་ ལྕངམ་འཛུགས་སྐྱོང་འཐབ་མི་གཞན་དང་མཉམ་
གཅིག་ལཱ་འབད་ནི་ཨིན་མས། 
 
 

 

 
འབྲུག་སྔོ་ལྗང་ལས་འཛིན་ཚད་ལས་ གྲལ་གཏོགས་པ་ ༥ 
འབྲུག་སྐྱེ་ལྡན་གནས་སྟངས་ཚོགས་སྡེ་ལས་ གྲལ་
གཏོགས་པ་ ༥ དང་ སྒེར་གྱི་ལྕངམ་འཛུགས་སྐྱོང་འབད་
མི་ ༣ གྱིས་ ཝེང་མཁར་ལུ་ སྤྱི་ཟླ་ ༣ པའི་སྤྱི་ཚེས་ 
༢༧ ལས་ ༢༩ ཚུན་ ཉིན་གྲངས་གསུམ་གྱི་རིང་ལུ་ 
སོང་བརྡར་ནང་གྲངས་སུ་གཏོགས་ནུག། སོང་བརྡར་བ་ཚུ་
གིས་ ཁོང་རའི་ལྕངམ་འཛུགས་སྐྱོང་ལས་རིམ་ཚུ་ཡར་དྲག་
གཏང་ནི་ལུ་ འཕ་ོམཐུད་ཀྱི་ལས་སྣ་ཚུ་འབད་ནི་ཨིན་མས། 
 
 
 
 
 
 
 
 
 
 
 
 



 

 

སྤྱི་ལོ་ ༢༠༢༣ སྤྱི་ཟླ་ ༣ པ་དང་ ༤ པ།                                             ས་ོནམ་དང་སྒོ་ནོར་ལྷན་ཁག། 

           ཐོན་རིམ་      ༨༠ པ་ཨང་ ༥ པ།
            

ཕི་ལུ་མ་གཡུས་ཚན་འདི་ གནམ་གཤིས་གནས་སྟངས་ལུ་
གདངོ་བཟེད་ཚུགས་པའི་གཡུས་ཚན་སྦེ་གོང་འཕེལ་གཏང་
ད་ོཡདོཔ། 

 
གནམ་གཤིས་གནས་སྟངས་ལུ་གདོང་བཟེད་ཚུགས་པའི་ཕི་
ལུ་མ་གཡུས་ཚན་ནང་ སྤྱི་ཟླ་ ༡ པའི་ནང་ རང་བཞིན་
སའི་བཅུད་ལྡན་གྱི་ཡར་དྲག་ སྔོ་ཤིང་སྲུང་སྐྱོབ་འཕྲུལ་
རིག་དང་ རང་བཞིན་སོ་ནམ་ཐབས་ལམ་གྱི་སོང་བསར་
བྱིན་པའི་ཤུལ་ལས་ གཡུས་མི་དག་པ་ཅིག་གིས་ ལས་སྣ་
འདི་ཚུ་ ཁོང་རའི་ཞིང་ནང་ལག་ལེན་འཐབ་ནི་འགོ་
བཙུགས་ནུག།  
 
ཁྱིམ་གུང་པ་ ༤༨ ཀྱིས་ ལྕགས་ཤོག་ ཆུ་མཛོད་ཊེངཀ་ 
རྒྱ་རྫི་ ཆུ་དུང་ ཞལ་ལག་རྩེ་བཏོག་གི་སོག་ལེ་དང་ ཤིང་
དང་རྩྭ་བཏོག་ནིའི་གྱིམ་ཙི་ཚུ་ ཁོང་རའི་འོས་འབབ་དང་
བསྟུན་ཐབོ་ནུག། ཅ་ཆས་ཚུ་ རིན་གོང་བགོ་བཤའ་བརྒྱ་ཆ་ 
༢༠ གི་ཐོག་ལུ་མཁོ་སྒྲུབ་འབད་ནུག། 
 
 
 
 
 

 

 
ལས་འགུལ་འདི་ ཚོང་དནོ་སོ་ནམ་དང་འཚོ་ཐབས་ཡར་
སེང་ལས་རིམ་དང་ ཝེང་མཁར་སོ་ནམ་ཞིབ་འཚོལ་དང་
གོང་འཕེལ་ལྟེ་བ་གིས་མ་དངུལ་རྒྱབ་སྐྱོར་འབད་ཐོག་ལས་ 
བསམ་གྲུབ་ལྗོངས་མཁར་ལོྷ་མོན་མི་སྡེ་ཚོགས་པ་ ཨོ་རོང་
རྒེད་འོག་གི་སོ་ནམ་རྒྱ་སྐྱེད་འགོ་དཔོན་དང་ རོང་ཁག་སོ་
ནམ་སྡེ་ཚན་གྱི་རྒྱབ་སྐྱོར་ཐོག་ལུ་འགོ་བཙུགས་ནུག།  

 

 
 
 
 
 
 
 
 
 

འབྲེལ་བ་འཐབ་སའི་ཁ་བྱང་།     གློག་འཕྲིན་ཁ་བྱང་ :ictd@moal.gov.bt  or  

བརྡ་དནོ་དང་བརྒྱུད་འབྲེལ་འཕྲུལ་རིག་སྡེ་ཚན།ས་ནམ་ལྷན་ཁག   webmaster@moaf.gov.bt 

འགྲེམ་སྒྲོམ་ཨང་༡༠༩༥།འབྲུག་ཐིམ་ཕུག།    ཡངོས་འབྲེལ་འཆར་སྒོ: www.moal.gov.bt 

བརྒྱུད་འཕྲིན་ཨང་ :༠༢-༣༢༣༧༦༥ /༣༢༡༡༤༢ /༣༢༢༨༥༥ /༣༢༡༣༡༡ 

